
Биринчи офат – кераксиз сўз.

Вақтнинг қадрига етган одам уни фойдасиз нарсага сарфламайди. Чунки
Аллоҳ таолонинг зикрини қўйиб, кераксиз гап-сўзлар билан машғул бўлган
одам гавҳарни қўйиб, тезакни олган билан баробардир. Бу эса умрни бекор
ўтказишдир.

ِهْيَلَع ُهللا ىَّلَص ِهللا َلوُسَر َّنَأ :ُهْنَع ُهللا يِضَر ٍبِلاَط يِبَأ ِنْب ِّيِلَع ْنَع
ُّيِذِمْرِّتلا ُهاَوَر .ِهيِنْعَي اَل اَم ُهُكْرَت ِءْرَمْلا ِماَلْسِإ ِنْسُح ْنِم :َلاَق َمَّلَسَو

Али ибн Абу Толиб розияллоҳу анҳудан ривоят қилинади:

«Расулуллоҳ соллаллоҳу алайҳи васаллам: «Ўзига кераксиз нарсани
тарк қилиш киши Исломининг гўзаллигидандир», дедилар».

Термизий ривоят қилган.

:َلاَق َمَّلَسَو ِهْيَلَع ُهللا ىَّلَص ِّيِبَّنلا ِنَع ،ُهْنَع ُهللا يِضَر َةَرْيَرُه يِبَأ ْنَع
ُهاَوَر .ْتُمْصَيِل ْوَأ اًرْيَخ ْلُقَيْلَف ِرِخآْلا ِمْوَيْلاَو ِهللاِب ُنِمْؤُي َناَك ْنَم
.ُةَعَبْرَأْلا

Абу Ҳурайра розияллоҳу анҳудан ривоят қилинади:



«Набий соллаллоҳу алайҳи васаллам: «Ким Аллоҳга ва охират
кунига иймон келтирган бўлса, яхши гап айтсин ёки жим турсин»,
дедилар».

Тўртовлари ривоят қилишган.

ُّيِذِمْرِّتلاَو ُدَمْحَأ ُهاَوَر .اَجَن َتَمَص ْنَم :وٍرْمَع ِنْبا ِنَعَو

Ибн Амрдан ривоят қилинади:

«Ким сукут сақласа, нажот топибди».

Аҳмад ва Термизий ривоят қилишган.

ِقَّتا :ِناَسِّلِل اَهُّلُك ُءاَضْعَأْلا ِتَلاَق َمَدآ ُنْبا َحَبْصَأ اَذِإ :َلاَق ٍديِعَس يِبَأ ْنَعَو
َتْجَجَوْعا ِنِإَو ،اَنْمَقَتْسا َتْمَقَتْسا ِنِإَف ،َكِب ُنْحَن اَمَّنِإَف ،اَنيِف َهللا
.ُّيِذِمْرِّتلا ُهاَوَر .اَنْجَجَوْعا

Абу Саъиддан ривоят қилинади:

«Одам боласи тонг оттирса, унинг аъзоларининг барчаси тилга:
«Бизнинг ҳаққимизда Аллоҳдан қўрқ! Биз сенга боғлиқмиз. Тўғри
бўлсанг, тўғримиз. Эгри бўлсанг, эгримиз, дейдилар».

Термизий ривоят қилган.

.ِماَلَكْلا ِلوُضُف يِف َرْيَخ اَل :ةَرْيَرُه وُبَأ َلاَق

Абу Ҳурайра айтади:

«Гапнинг ортиқчасида яхшилик йўқ». 

.ُهُطْقَس َرُثَك ُهُماَلَك َرُثَك ْنَم :ِباَّطَخْلا ُنْب ُرَمُع َلاَقَو

Умар ибн Хаттоб розияллоҳу анҳу айтади:

«Кимнинг гапи кўпайса, хатоси ҳам кўпаяди».

Ҳакимлардан биридан: «Сени бунчалик ҳикматга нима етказди?» деб
сўралганда, «Билган нарсамни сўрамайман, кераксиз нарсани
гапирмайман», деб жавоб берган экан.

«Руҳий тарбия» китобидан


